
Аннотация: Мақолада қурилиш материаллари ва буюмларни иссиқлик 

ўтказувчанлик коэффициентини махсус тайѐрланган қурилма орқали аниқлаш 

усуллари келтирилган. Яратилган қурилмани такомиллаштириш йўллари ва бу 

қурилмадан қурилиш йўналишдаги касб-хунар мактаблари, техникум ва ОТМларида 

тажриба машғулотларини ўтказишда қўллаш имкониятлари баѐн қилинган. 

Таянч сўзлар: термометр, ѐғоч тахта, пенопласт, шиша ойнак, темир варақа, 

харорат. 

 

Хозирги кунда энергия тежамкор биноларга бўлган талаб кундан-кунга ортиб 

бораѐтган даврда, биноларни энергия тежамкорлигини таъминлаш учун турли 

хилдаги янгидан-янги иссиқлик ўтказувчи қурилиш материаллари ишлаб 

чиқарилмоқда. Бу қурилиш материаллари ва буюмларнинг таннархи билан бирга 

унинг иссиқлиқ ўтказувчанлик ҳусусиятлари бирламчи кўрсатгичлардан бири 

ҳисобланади [1]. Бу борада, Наманган муҳандислик-қурилиш институти БИҚ 

кафедраси профессор ўқитувчилари томонидан қурилиш материаллари ва 

буюмларининг иссиқлик ўтказувчанлигини аниқловчи қурилма яратиш ва уни 

такомиллаштириш йўналишида тадқиқот ишлари олиб бормоқдалар [2]. 
 

 

Ушбу қурилма ѐрдамида турли қурилиш материаллари ва буюмларини иссиқлик 

ўтказувчанлигини аниқлаш мумкин. Мазкур қурилманинг бу такомиллашган авлоди 

хисобланади, Биринчи авлодида қурилма ичига 100
о
С иссиқликдаги сув қуйилади ва  

синалаѐтган материалнинг қалинлиги 2 см ўлчами 20х20 см ли материал қурилма 

устига кўйилади ва иссиқлик ўлчовчи мослама (термометр) қурилмани тепа қисмидан 

хар 5 минутда солиниб материални иссиқлик йўқолишини аниқланар эди. Бунинг 

натижасида устки материални очиб ѐпиш жараѐнида маълум миқдордаги иссиқлик 

йўқотилар эди. Биз таклиф қилаѐтган қурилманинг такомиллаштирилган авлодида 

иссиқлик ўлчовчи мослама (термометр) қурилманинг ѐн қисмига жойлаштирилган бу 

http://www.bestpublication.org/


PEDAGOG RESPUBLIKA ILMIY JURNALI 

3– SON /  2022 - YIL / 15 - NOYABR 

www.bestpublication.org 126  

эса ўз навбатида олдинги қурилманинг камчилигини бартараф этилди. Бунинг 

оқибатида тажриба жараѐнида олинадиган натижа аниқлиги ортирилди. 

Қурилманинг таснифи ва афзаллиги: 

1. Мазкур қурилма турли қурилиш материаллари ва буюмларини иссиқлик 

ўтказувчанлигини аниқлаш учун мўлжалланган. 

2. Тажриба қурилманинг асосий ишчи қисми рухланган тункадан 

тайѐрланган идишдан  ташкил топиб, унинг атрофи иссиқ сақлагич материаллар 

билан ўралган. Идишнинг ѐн қисмига қуйилган харорат ўлчагич (термометр) 

ѐрдамида материал иссиқлик ўтказувчанлигини аниқлаймиз. 

3. Тажриба қурилмани ишлатиш  учун у жихозланган жойга ўрнатилади, 

махсус тайѐрланган идиш ичига харорати юқори суюқлик қуйилади. Идиш устига 

махсус жойга намуна сифатидаги қурилиш материали қўйилади. Хароратни 

пасайишини хисобга олган холда материаллни иссиқлик ўтказувчанлигини 

белгилаймиз. 

4. Қурилма конструкцияси кам метал сиғими, содда, жойларга осон 

ўрнатилади ва кўчирилади. 

5. У мавжуд қурилмаларга нисбатан универсал бўлиб, унидан турли 

қурилиш материалларини ва буюмларни иссиқлик ўтказувчанлигини аниқлаш 

мумкин. 

Кутилаётган натижалар: Бу содда ва кам харж тажриба қурилмаси орқали КҲК 

ва ОТМларда талаба ва ўқувчиларга турли қурилиш материалларини физик 

хоссаларидан бири бўлган иссиқлик ўтказувчанликни аниқлаш учун ўқув жараѐнлари 

амалий машғулотларда фойдаланиш мумкин. 

Қўлланиш сохалари: Бу содда тажриба қурилмасидан қурилиш йўналишидаги 

коллеж ва ОТМларда тажриба ишларини ўтказиш учун фойдаланиш мумкин. Бу 

қурилмадан иссиқлиқ сақловчи материаллар ишлаб чиқарувчи корхоналар тажриба 

участкаларида хам фойдаланса бўлади. 

Тажриба - синов ишларини бажариш кетма-кетлиги: Тажриба-синов ишлари 

бажаришдан асосий мақсад қалинлиги 2см ли бўлган иссиқлик сақловчи 

материалларни иссиқлик ўтказувчанлигини аниқлаш. Тажриба қурилмаси 

паралелопипед шаклида бўлиб, у қўйидаги таркибдан иборат. Қурилма ташқи 

қопламаси ДСП материалидан тайѐрланган. Ташқи қоплама ичидан қалинлиги 5 см. 

бўлган пенопласт билан қоплаб чиқилган. Пенопласт ичида ичига 3 литр сув сиғимига 

эга бўлган рухланган пўлат варақдан идиш тайѐрланган. Синов намуналарини 

геометрик ўлчамларини аниқлаш учун штангенциркул, чизғич ва оғирлигини 

аниқлаш учун тарозидан фойдаланамиз. Тажриба ўтказиш даврида вақтни қайд етиб 

бориш учун вақтни ўлчовчи асбобдан фойдаланилади. Тажриба қурилмасининг 

махсус қисмига ҳарорати 100 0С бўлган қайноқ сув қуйилади. Иссиқлик сақловчи 

материал тажриба қурилмаси устига қўйилади. Идиш ичидаги сув харорати пасайиши 

термометр ѐрдамида вақт бирлигида ўлчаб борилади. 

Тажриба ишини бажаришдан олдин хонадаги харорат ва хонанинг нисбий 

намлиги тўғрисидаги маълумот хамда тажриба ўтказилаѐтган сана тажриба қайд этиш 

журналига ѐзиб қўйилади. Тажриба ўтказиладиган иссиқ сақловчи материал сифатида 

бино ва иншоотлар  девори ва том ѐпмасида қўлланиладиган ѐғоч тахта, пенопласт, 

шиша ойнак, темир намуналардан фойдаланилди. Дастлабки тажриба ишларини 

ўтказишда сиғим ичидаги иссиқ сувдан чиқаѐтган буғ иссиқ сақловчи материалга 

таъсир етмаслиги учун ойнакдан тўсиқ сифатида фойдаланилди. Лекин иссиқ 

сақловчи материал ва сувда харорат ойнакка таъсир етди ва у дарз кетди. Тўсиқ 

сифатида юпқа полителин пилѐнкасидан фойдаланилди. Тажриба ишларини бажариш 

3 соат давом этади. Дастлабки синов ишларида тажриба материали сифатида том 

ѐпмасига ишлатилган шлакнинг қуруқ, нам холатда синалди. Бундан мақсад юмшоқ 

қопламали том ѐпмаларида, юқори қатлам шикастланиши натижасида ѐмғир сувлари 

иссиқ сақловчи материал ичига ўтади. Натижада иссиқ сақловчи материал намлиги 

ортади. 

Олинган натижа жадвалга ѐзилди. Синов тажрибаси шуни кўрсатадики намлик 

меъѐрдан ортиши натижасида материал иссиқлик ўтказувчанлик хусусиятини 

ўзгаришига сабаб бўлди. Таклиф этилаѐтган тажриба қурилмаси ѐрдамида исталган 

материалнинг иссиқлик ўтказувчанлигини аниқлаш мумкин. Хозирда тажриба 

қурилмасини такомиллаштириш ва олинган натижаларни компютер дастурига қайта 

ишлаш бўйича иш олиб борилмоқда. Бунга мисол тариқасида қуйдагини кўриш 

мумкин. 

Гаусс усулига асосланган дастур таъминотини ишлатиб кўриб, қуйидаги 

натижаларга эга бўлинди. 

Материалларнинг иссиқлик ўтказувчанлиги графиги 

 
Бу графикда намунавий эгрилик чизиқ ҳосил қилишда металл, темирбетон, 

ойнак, ѐғоч, пенопласт ва минерал вата намуналарида синов ишлари олиб бориб, 

иситилган сувнинг совуши натижасида хосил бўлган эгри чизиқ юзалари миқдори 

бўйича ордината ўқига қўйилди. Абцисс ўқига намуналар учун меъѐрий хужжатларда 

берилган иссиқлик ўтказувчанлик коэффицентлари қўйиш орқали ишлаб чиқилган. 

Бу график ҳосил қилинган эгри чизиқ орқали ҳар қандай материални иссиқлик 

ўтказувчанлигини аниқлаш мумкин бўлади. 

Хулоса ўрнида шуни айтиш мумкинки, ушбу содда ва тайѐрлаш кўп маблағ 

талаб этмайдиган  қурилмадан қурилиш сохаси йўналишида таълим олаѐтган Олий 

таълим муассасалари ва техникум ҳамда хунар мактаблари талабалари учун тажриба 

машғулотларини ўтказишда фойдаланиш мумкин. 

